ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐ
Հատուկ պայմաններ
Եվրոպական միությունը (այսուհետ` ԵՄ), ի դեմս Եվրոպական հանձնաժողովի (այսուհետ` Հանձնաժողով),
մի կողմից, և
Հայաստանի Հանրապետության Կառավարությունը (այսուհետ՝ Շահառու), 
մյուս կողմից,
համաձայնեցին հետևյալի մասին.
ՀՈԴՎԱԾ 1.
ԳՈՐԾԱՌՆՈՒԹՅԱՆ ԲՆՈՒՅԹԸ ԵՎ ՆՊԱՏԱԿԸ
1.1.
ԵՄ – ն կաջակցի 2012 թվականի միջուկային անվտանգության տարեկան գործողությունների ծրագրի (Միջուկային անվտանգության ոլորտում համագործակցության գործիք) շրջանակներում իրականացվող հետևյալ ծրագրի ֆինանսավորմանը՝  

· Ծրագիր CIS3.01/12. Աջակցություն Միջուկային ոլորտը կարգավորող հայաստանյան մարմին (ՄԿՀՄ) ինստիտուցիոնալ զարգացում (AR/RA/04 ծրագրի շարունակություն), 
· CRIS No: NSY/2012/24168
այսուհետ` «ծրագիր», որը ներկայացված է «Տեխնիկական և վարչական դրույթներում»: 

1.2
Սույն ծրագիրն իրականացվում է Ֆինանսավորման համաձայնագրին և դրան կից հավելվածներին համապատասխան:
ՀՈԴՎԱԾ 2. ԳՆԱՀԱՏՎԱԾ ԸՆԴՀԱՆՈՒՐ ԱՐԺԵՔԸ ԵՎ ԵՄ–Ի ԿՈՂՄԻՑ ՑՈՒՑԱԲԵՐՎՈՂ ՖԻՆԱՆՍԱԿԱՆ ՕԺԱՆԴԱԿՈՒԹՅՈՒՆԸ
2.1
Ծրագրի ընդհանուր արժեքը գնահատվում է 1 000 000 եվրո։

2.2
ԵՄ–ն պարտավորվում է տրամադրել առավելագույնը 1 000 000 եվրո գումարի չափով ֆինանսավորում։ ԵՄ ֆինանսական աջակցության բյուջետային բացվածքը ներկայացված է «Տեխնիկական և վարչական դրույթներ»-ում ներառված բյուջեում:
ՀՈԴՎԱԾ 3. ՇԱՀԱՌՈՒԻ ԿՈՂՄԻՑ ՑՈՒՑԱԲԵՐՎՈՂ ՕԺԱՆԴԱԿՈՒԹՅՈՒՆԸ

3.1
Շահառուի կողմից ծրագրին ցուցաբերվող ֆինանսական օժանդակությունը կազմում է զրո եվրո:

3.2
Շահառուի կողմից ոչ ֆինանսական բնույթի օժանդակության դեպքում, ձեռնարկվելիք միջոցառումները մանրամասնորեն ներկայացվում են Տեխնիկական և վարչական դրույթներում:

ՀՈԴՎԱԾ 4. ԻՐԱԿԱՆԱՑՈՒՄԸ

4.1
Շեղում կատարելով Ընդհանուր պայմանների 3-րդ հոդվածից՝ ծրագիրն իրականացնում է Հանձնաժողովը՝ գործելով Շահառուի կողմից և անունից:

4.2
Չեն կիրառվում Ընդհանուր պայմանների հետևյալ դրույթները. 1.3 հոդվածը, 5-րդ, 6-րդ, 7-րդ, 8.2, 8.3 11-րդ, 16.2,  17-րդ հոդվածները, 19.4, 20.6, 22.3,  22.4 և 22.6 հոդվածները: 

4.3
Ընդհանուր պայմանների հետևյալ դրույթները շարադրել հետևյալ բովանդակությամբ՝

4.3.1
Հոդված 2.2. Ֆինանսավորման համաձայնագրով սահմանված ընդհանուր գումարի գերածախսի վտանգի առկայության դեպքում, Հանձնաժողովը կարող է կրճատել նախագիծը (ծրագիրը) կամ օգտագործել Շահառուի սեփական միջոցները, վերջինիս կողմից հաստատվելուց հետո, կամ այլ` ոչ ԵՄ միջոցներ։   

4.3.2
Հոդված 2.3 Եթե ծրագիրը չի կարող կրճատվել կամ գերածախսը չի կարող ֆինանսավորվել այլ՝ ներառյալ Շահառուի միջոցներով, ապա Հանձնաժողովը կարող է որոշում կայացնել ԵՄ լրացուցիչ ֆինանսավորում հատկացնելու վերաբերյալ: Եթե այն նման որոշում է կայացնում, ապա լրացուցիչ ծախսերը, չհակասելով ԵՄ համապատասխան կանոններին ու ընթացակարգերին, ֆինանսավորվում են Հանձնաժողովի կողմից սահմանվելիք լրացուցիչ ֆինանսական օժանդակության միջոցով: 

4.3.3
Հոդված 18.1 ԵՄ–ի կողմից ֆինանսավորվող յուրաքանչյուր ծրագրի մասով անցկացվում են ծրագրի վերաբերյալ իրազեկման ու տեղեկությունների տրամադրմանն ուղղված պատշաճ միջոցառումներ։  Այդ միջոցառումները սահմանվում են Հանձնաժողովի կողմից հաստատմամբ։

4.3.4
Հոդված 19.1 Շահառուն ձեռնարկում է անհրաժեշտ միջոցներ՝ խախտումներն ու խարդախությունները կանխարգելելու և, Հանձնաժողովի պահանջով, ոչ նպատակային օգտագործված ֆինանսական միջոցները վերադարձնելու նպատակով գործեր հարուցել համար: Շահառուն տեղեկացնում է Հանձնաժողովին ցանկացած ձեռնարկված միջոցի մասին:

4.3.5
Հոդված 19.3 Շահառուն անհապաղ տեղեկացնում է Հանձնաժողովին իր ուշադրությանը ներկայացված ցանկացած խնդրի մասին, որը խախտումների կամ խարդախության կասկած է հարուցում։ 

ՀՈԴՎԱԾ 5. ԿԱՏԱՐՄԱՆ ԺԱՄԿԵՏԸ

5.1
Ֆինանսավորման համաձայնագրի՝ Ընդհանուր պայմանների 4–րդ հոդվածով սահմանված կատարման ժամկետն սկսվում է ֆինանսավորման համաձայնագիրն ուժի մեջ մտնելու պահից և ավարտվում այդ օրվանից 96 ամիս անց: 

5.2
Իրականացման փուլի ժամկետը 72 ամիս է:

5.3
Ավարտական փուլի տևողությունը 24 ամիս է:

ՀՈԴՎԱԾ 6. ՀԱՍՑԵՆԵՐԸ

Սույն Ֆինանսավորման համաձայնագրի իրականացմանը վերաբերող բոլոր հաղորդումները պետք է լինեն գրավոր, հստակ հղում կատարեն ծրագրին և ուղարկվեն հետևյալ հասցեներով՝

ա) Հանձնաժողովին՝

Պարոն Քրիստիան Շմիդտ
Տնօրեն
Մարդկության հասարակության զարգացում
Եվրոպական զարգացման և համագործակցության գրասենյակ 

Եվրոպական Միության Հանձնաժողով

Շահառուին`

Պարոն Վահրամ Ավանեսյան
ՀՀ Էկոնոմիկայի նախարար

Ազգային համակարգող
ՀՀ կառավարություն
Մ. Մկրտչյան 5

Երևան,0010

Հայաստան

ՀՈԴՎԱԾ 7. ՀԱՎԵԼՎԱԾՆԵՐԸ

7.1
Հետևյալ փաստաթղթերը հանդիսանում են սույն Համաձայնագրի հավելվածները և կազմում են դրա անբաժանելի մասը.

Հավելված I.
Ընդհանուր պայմաններ

Հավելված II.
Տեխնիկական և վարչական դրույթներ

7.2 Հավելվածների դրույթների և ֆինանսավորման համաձայնագրի Հատուկ պայմանների դրույթների միջև հակասությունների դեպքում գերակայում են Հատուկ պայմանների դրույթները: I-ին և II-րդ հավելվածների դրույթների միջև հակասությունների դեպքում, գերակայում են I-ին հավելվածի դրույթները։

ՀՈԴՎԱԾ 8. ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐՆ ՈՒԺԻ ՄԵՋ ՄՏՆԵԼԸ

Ֆինանսավորման համաձայնագիրն ուժի մեջ է մտնում այն ամսաթվից, երբ վերջինն կողմը ստորագրում է այն, նախքան 2013թ. դեկտեմբերի 31-ը։ Եթե վերջին ստորագրումը կատարվում է այդ ամսաթվից հետո, ապա Ֆինանսավորման համաձայնագիրն ուժի մեջ չի մտնում և առոչինչ է:
Կատարված է երկու բնօրինակով՝ մեկ օրինակ հանձնվում է Հանձնաժողովին, մեկ օրինակ` Շահառուին։ 
	ՇԱՀԱՌՈՒԻ ԿՈՂՄԻՑ՝

Վահրամ ԱՎԱՆԵՍՅԱՆ
ՀՀ Էկոնոմիկայի նախարար
Ազգային համակարգող
ՀՀ կառավարություն
Երևան


	ՀԱՆՁՆԱԺՈՂՈՎԻ ԿՈՂՄԻՑ՝ 
Մարկուս ԿՈՐՆԱՐՈ

Տնօրեն
Մարդկության հասարակության զարգացում

